
Samantekt
Í Kalmansvík á Akranesi er stofnblandlögn fráveitu Veitna sem tekur við skólpi, afrennsli rigningarvatns
og drenkerfum af rúmlega 54 hektara afrennslissvæði. Stofnblandlögnin sameinast skólpstofni og
virkjast yfirfall við stærri rigningarviðburði og óhreinsuðu uppblönduðu skólpi er hleypt tímabundið út
í sjó við Kalmansvíkina. Stofninn heldur svo áfram að hreinsi- og dælustöð Veitna við Ægisbraut þar
sem er annað yfirfall vegna þess að önnur blandlögn (þrýstilögn) kemur einnig inn í hreinsi- og
dælustöðina.

Megin tilgangurinn með verkefninu er að skoða leiðir til að aðgreina ofanvatn úr fráveitukerfi Veitna
til þess að mæta markmiðum Veitna sem eru að leitast við að:

 fækka yfirfallstímum og halda hreinum ströndum alltaf
 minnka kostnað við dælingu í dælustöðvum
 minnka magn vatns sem fer í gegnum hreinsistöðvar sem eykur hreinsivirkni, sérstaklega við

framtíðaruppbyggingu frekari hreinsunar

Gerð er tillaga að 4 stofnleiðum og settjörn/votlendishreinsun í Kalmansvík sem saman mynda
meginfarvegi ofanvatns þar sem tekið hefur verið tillit til framtíðarafrennslis vegna mögulegrar
þéttingar byggðar. Stofnleiðir 1-3 leiða ofanvatn norður af um 38,2 ha svæði í 1000 mm útrásarlögn í
settjörn/votlendishreinsun í Kalmansvík. Stofnleið 4 leiðir ofanvatn af um 12,5 ha svæði til suðurs í
útrás til sjávar við Faxabraut en mælt er með að skoða fleiri möguleika þar sem lögnin er á meira en 4
metra dýpi á um 150 metra kafla. Aðrir möguleikar eru nefndir í skýrslunni.
Stofnleiðir eru stærðarákvarðaðar með hermilíkani í SewerGEMS og stærð settjarnar er gróflega
áætluð.
Teikningar F-00-0001 og F-04-0001-0008 sýna yfirlit og langsnið af frumhönnun, lagnalegu og
hæðarlegu regnvatnslagna.

1 Inngangur
Við Kalmansvík á Akranesi er stofnblandlögn fráveitu Veitna sem tekur við skólpi, afrennsli
rigningarvatns og drenkerfum af rúmlega 54 hektara afrennslissvæði. Lögnin liggur um 2 km leið í
gegnum hverfi bæjarins utan stofnbrauta þar sem náttúrulegur farvegur ofanvatns var til
Kalmansvíkurlækjar áður en landið varð uppbyggt, Mynd 1. Við Kalmansvík sameinast blandstofninn
skólpstofni úr aðgreindu fráveitukerfi frá nýjum hverfum í austurhluta Akraness. Þar sem þessi tvö kerfi
koma saman er yfirfallslögn sem virkjast við stærri rigningarviðburði og óhreinsuðu uppblönduðu skólpi
er hleypt tímabundið út í sjó við Kalmansvíkina. Sameiginlegur fráveitustofn heldur svo áfram meðfram
Kalmansvík til vesturs að hreinsi- og dælustöð Veitna við Ægisbraut. Þar er neyðaryfirfall fyrir
hreinsistöðina vegna þess að önnur blandlögn (þrýstilögn) kemur einnig inn í hreinsi- og dælustöðina.
Eftir hreinsun er svo hreinsuðu skólpi dælt út um 1200 metra langa útrás til sjávar utan við Kalmansvík.

Mynd 1 Stofnlagnir og yfirföll við Kalmansvík.

Markmið Veitna eru að leitast við að:
 fækka yfirfallstímum og halda hreinum ströndum alltaf
 minnka kostnað við dælingu í dælustöðvum
 minnka magn vatns sem fer í gegnum hreinsistöðvar sem eykur hreinsivirkni, sérstaklega við

framtíðaruppbyggingu frekari hreinsunar
 auka skilvirkni og bæta seiglu fráveitukerfis Veitna með tilliti til loftlagsbreytinga

Megin tilgangurinn með verkefninu er að skoða leiðir til þess að aðgreina ofanvatn frá fráveitukerfi
Veitna og þannig mæta ofangreindum markmiðum og gera heildstæða áætlun fyrir afrennslissvæðið.
Sýndar eru helstu stofnlagnaleiðir regnvatnskerfis, rennslisleiðir á yfirborði og svæði fyrir hreinsun
ofanvatns.
Verkefninu svipar til annarra verkefna Verkís á aðgreiningu ofanvatns sem Verkís hefur unnið fyrir
Veitur. Skýrslurnar eru aðgengilegar á vef Veitna undir útgefnu efni.



Nýr farvegur ofanvatns í Kalmansvík
Frumhönnun

Skýrsla - Kalmansvík - Ofanvatnsáætlun.docx FS-022-08

2

2 Afrennslissvæði Kalmansvíkur
Afrennslissvæði stofnblandlagnar Kalmansvíkur er 54 hektarar (Mynd 2, svæði A) og var áætlað út frá
náttúrulegu afrennslissvæði og núverandi fráveitukerfi sem eru mjög svipuð. Afrennslissvæðið hefur
lítinn halla eða einungis í kringum 4-7 prómill meðalhalla. Landið er hæst við suður mörk
afrennslissvæðisins í um 11-13 metra hæð og lægst í um 8,5 metra hæð við Akranesveg í norðri.
Afrennslisvæði A er afmarkað til austurs af tvöföldu kerfi með 1000 mm regnvatnsvatnsstofni með
útrás í Kalmansvík (Mynd 1, svæði B). Fráveitukerfið á afrennslissvæði B er nýlegt og er því aðgreint en
það tekur við afrennsli frá nýrri íbúðarbyggð (Flatir, Lundir og Skógar) ásamt iðnaðarsvæðinu við
Vellina. Þar sem allt afrennslissvæði B er nú þegar aðgreint verður einungis skoðað hvort það sé
mögulegt að bæta við afrennslissvæði regnvatnslagnarinnar, sjá kafla 5.
Afrennslissvæði A er afmarkað til vesturs af blandkerfi sem rennur til vesturs í dælustöð fráveitu við
Stillholt (Mynd 1, svæði C) sem dælir afrennsli norður að hreinsistöðinni. Afrennslissvæði C er ekki
skoðað frekar í þessu verkefni en lagt er til að nýta yfirfall dælustöðvar við Stillholt sem útrás nýs
regnvatnskerfis fyrir svæðið.

Mynd 2 Afrennslissvæði til dælustöðvar við Stillholt (C), afrennslissvæði stofnblandlagnar til
Kalmansvíkur(A) og afrennslissvæði regnvatnsstofns til Kalmansvíkur (B).

2.1 Núverandi blandkerfi
Stofnblandlögnin er frá árinu 1970 og á upptök sín við Garðagrund þar sem hún er 400 mm og um 1,2
m niður á lögnina, Mynd 3. Þaðan fer lögnin eftir húsagötum að Þjóðbraut og er þá orðin 600 mm og
dýpi um 1,8 m, Mynd 3. Milli Þjóðbrautar og Dalbrautar liggur lögnin í gegnum lóðir svo norður-austur
eftir Dalbraut þar sem hún fer svo norður í átt að Kalmansbraut í gegnum lóðir og er dýpi þá orðið um
2,5 m. Stofnblandlögnin hefur á mörgum stöðum minni halla en 4 prómill en meðalhalli lands eftir
lögninni frá upptökum við Garðagrund og að Kalmansbraut er einungis um 3 prómill.
Frá Dalbraut fer einnig 600 mm lögn (lögð árið 2005) frá stofninum í norðvestur, bakvið verslunarkjarna
í átt að Kalmansbraut þar sem hún verður svo 450 mm samkvæmt Luksjá (Landupplýsingakerfi Veitna),
Mynd 3.

Mynd 3 Afrennslissvæði A og stofnblandlögn

Líkt og kom fram í inngangi sameinast stofninn svo skólpstofni við Kalmansvík þar sem er yfirfall sem
virkjast við stærri rigningarviðburði og óhreinsuðu uppblönduðu skólpi er hleypt tímabundið út í sjó.
Stofninn heldur svo áfram að hreinsi- og dælustöð Veitna við Ægisbraut þar sem er annað yfirfall vegna
þess að önnur blandlögn (þrýstilögn) kemur einnig inn í hreinsi- og dælustöðina, Mynd 2.

2.2 Framtíðar uppbygging
Afrennslissvæðið er að mestu uppbyggt og er um 19 ha verslunar- og iðnarsvæði og 35 ha
íbúðasvæði. Afrennslissvæðið gæti tekið breytingum vegna þéttingar byggðar og breytinga á
iðnarsvæðum. Í aðalskipulagi Akraness 2021-2033 er iðnarsvæði við Smiðjuvelli merkt sem
þróunarsvæði og gæti þróast í að verða blönduð byggð íbúða og atvinnustarfsemi. Ef til breytinga
kæmi væri tækifæri til að auka gegndræpa fleti eða miðlun í yfirborðslausnum en svæðið er að
stórum hluta malbikað. Reiknað verður með núverandi afrennslisstuðli iðnaðarsvæðisins.
Stórar fjölbýlishúsalóðir eru milli Þjóðbrautar, Garðabrautar og Innnesvegar og við Einigrund, sjá
Mynd 4. Þetta eru íbúðabyggðarreitir 204 og 215 í Aðalskipulagi. Sértæk skipulagsákvæði reitanna
tala um að huga að aðgerðum eða framkvæmdum til þess að bæta yfirbragð og bæjarmynd og er
þétting byggðar möguleg sem gæti haft áhrif á afrennslisstuðul svæðisins. Reiknað verður með
hækkuðum afrennslisstuðli fyrir nýtt regnvatnskerfi miðað við að þessi svæði verða byggð.

Mynd 4 Íbúðasvæði þar sem mögulega verður þéttari byggð í framtíðinni.

Deiliskipulag fyrir tjaldsvæði Kalmansvíkur var samþykkt 2020 og er gert ráð fyrir tjörn við gatnamót
Esjubrautar og Kalmansbrautar (Akranesvegur), Mynd 5. Ekki er talað um hvernig þetta náttúrusvæði
verður nýtt en þarna er tækifæri til þess að samnýta svæðið með því að hleypa ofanvatni út í settjörn
og/eða votlendissvæði sem hreinsa ofanvatnið áður en því er hleypt út í Kalmansvík. Í kafla 3.7 er
gerð tillaga að því að nýta þetta svæði til hreinsunar á ofanvatni fyrir nýtt regnvatnskerfi.

Mynd 5 Úrklippa úr deiliskipulagi tjaldsvæðis Kalmansvíkur, samþykkt 2020

3 Nýtt regnvatnskerfi
Tillaga að nýju stofnkerfi regnvatns fyrir afrennslissvæði A er lögð fram hér fyrir neðan. Svæðinu hefur
verið skipt upp í minni afrennslissvæði til þess að útbúa líkan fyrir stærðarákvörðun á stofnlögnum, sjá
Mynd 6 og yfirlitsteikningu F-00-0001.
Líkt og kom fram í kafla 2.1 er stofnblandlögnin ekki á miklu dýpi að Þjóðbraut. Þess vegna var ekki
hægt að koma fyrir regnvatnslögn fyrir ofan stofnblandlögn þar sem dýpi væri ekki nægjanlegt á
regnvatnslögn. Því var valið að hafa ekki stofn nýs regnvatnskerfis meðfram stofnblandlögn frá
upptökum að Kalmansvík þar sem regnvatnslögnin hefði þurft að vera undir stofnblandlögninni alla
leið með tilheyrandi kostnaði og flækjustigi. Einnig hefði regnvatnslögn þá verið orðin svo djúp við
Kalmansvík að ekki hefði verið hægt að fá regnvatnið upp á yfirborðið til hreinsunar.
Þar sem landið er svo flatt miðar lausn við fjórar stofnleiðir fyrir ofanvatn sem saman mynda
meginfarvegi ofanvatns afrennslissvæðisins. Á stofnleiðum 1-3 er regnvatnslögn hönnuð fyrir ofan
blandlagnir í hæð og leiða stofnleiðirnar ofanvatn í settjörn/votlendishreinsun í Kalmansvík áður en
það rennur til Kalmansvíkurlækjar. Á stofnleið 4 er regnvatnslögn fyrir neðan blandlögn í hæð og leiðir
ofanvatn í átt til sjávar í suður. Nánar er fjallað og hverja stofnleið í köflum 3.3-3.6 og stærðir lagna í
kafla 4. Ekki eru sýndar nýjar regnvatnslagnir utan stofnleiða en má gera ráð fyrir nýjum
regnvatnslögnum eftir svipuðum leiðum og núverandi blandlagnir sem tengjast við stofnleiðirnar til
þess að ná fullri aðgreiningu ofanvatns.
Ekki næst að tengja regnvatnslögn frá svæði 16 inn í settjörn/votlendishreinsun þar sem hún væri of
djúp en afrennslissvæðið er sýnt þar sem það er tengt inn á núverandi blandlögn. Leiða mætti regnvatn
í núverandi nærliggjandi skurði eða útbúa ofanvatnsrásir og leiða regnvatn þannig beint til sjávar eða í
Kalmansvíkurlæk.

Mynd 6 Skipting afrennslissvæða og stofnleiðir ofanvatns.

3.1 Afrennslisstuðlar
Afrennslisstuðlar voru samkvæmt leiðbeiningum Veitna (LAV-503):

 Ógegndræpt svæði (malbik,  þök, steyptir fletir) 0,9
 Gegndræpt svæði (gróin svæði) 0,2

Heildar afrennslissvæðinu var skipt niður í 16 afrennslissvæði, Mynd 6. Fundinn var afrennslisstuðull
fyrir hvert afrennslissvæði með því að skoða gegndræpt og ógegndræpt flatarmál. Hlutfall gegndræps
flatarmáls var metið af loftmynd í teikniforritinu Autocad. Afrennslisstuðlar eru í Tafla 1.
Tekið var tillit til mögulegrar framtíðar þéttingar byggðar á svæðum 1, 2 og 4 samkvæmt
aðalskipulagi og reiknað með að hlutfall ógegndræpra yfirborða myndi aukast úr um 50% í 75% sem
samsvarar 0,73 afrennslisstuðli. Afrennslisstuðull heildarsvæðisins er svo fenginn með vegnu
meðaltali.

Tafla 1 Afrennslisstuðlar og stærð afrennslissvæða
Afrennslissvæði Heildarflatarmál

(ha)
Afrennslisstuðull

1 7,0 0,73* (0,54**)
2 5,4 0,73* (0,57**)
3 2,6 0,61
4 3,3 0,73* (0,54**)
5 1,2 0,58
6 6,9 0,77
7 2,2 0,85
8 3,4 0,56
9 1,2 0,69
10 2,5 0,83
11 8,0 0,81
12 1,0 0,85
13 3,8 0,78
14 0,6 0,60
15 0,2 0,80
16 1,3 0,64

Samtals 50,7 0,74* (0,68**)

* Afrennslisstuðull hækkaður vegna mögulegrar framtíðar þéttingar byggðar
**Núverandi afrennslisstuðull



Nýr farvegur ofanvatns í Kalmansvík
Frumhönnun

Skýrsla - Kalmansvík - Ofanvatnsáætlun.docx FS-022-08

7

3.2 Rennslistoppar
Leiðbeiningar Veitna (LAV-503 15.0) voru notaðar til að finna hönnunarrennsli ofanvatns fyrir
afrennslissvæðin. Samkvæmt 1M5 aðferðarfræðinni úr Flóðahandbók Jónasar Elíassonar er 1M5 gildið
fyrir svæðið um 40 mm sem er meðal sólarhringsúrkoma svæðisins við 5 ára endurkomutíma. Varandi
regnskúra var fundinn fyrir hvert afrennslissvæði fyrir sig út frá lengstu rennslisleið og var lágmarks
varandi 10 mínútur notaður fyrir svæði þar sem rennslistími er innan við 10 mínútur en notaður var 10
mínútna rennslistími fyrir öll svæðin.
Notuð var rökræna formúla (e. rational method) til að finna rennslið (Tafla 2).

𝑄 = 𝐶 ∗ 𝐼 ∗ 𝐴
Þar sem

Q = rennsli (l/s)
C = afrennslisstuðull (einingarlaus)
i = úrkomustyrkur (l/s/ha)
A = flatarmál afrennslissvæðis (ha)

Tafla 2 Rennsli ofanvatns frá afrennslissvæðunum.

Afrennslissvæði Q 5 ár
(l/s)

Q 10 ár
(l/s)

1 254 291
2 195 224
3 80 91
4 121 139
5 35 40
6 267 306
7 92 105
8 97 111
9 42 48

10 103 117
11 324 371
12 43 49
13 150 172
14 19 22
15 9 10
16 42 48

3.3 Stofnleið 1
Stofnleið 1 tekur við afrennsli af svæðum 6, 7, 8, 10, 12 og tengist svo útrásarlögn í
settjörn/votlendishreinsun í Kalmansvík, sjá Mynd 6, yfirlitsteikningu F-00-0001 og langsnið á
teikningum F-04-0001 og 0002. Stofnleiðin byrjar í íbúðahverfi sunnan við Stillholt og fer svo áfram
niður eftir Dalbraut áður en stofnleiðin fer í gegnum íbúðahverfi í grennd við stofnblandlögnina.
Stofnleiðin fer svo inn á Esjubraut og að lokum inn í Kalmansvík. Gert er ráð fyrir að núverandi
regnvatnslögn í Esjubraut geti tengst inn á nýja stofninn. Lækka þarf nokkrar lagnir í blandkerfinu svo
að þveranir náist, sjá nánar á teikningu F-00-0001.
Ekki var farið áfram út Dalbraut og niður Esjubraut vegna þriggja þverana við blandlagnir sem nást ekki.
Þannig er líka hægt að nýta núverandi regnvatnslögn í Esjubraut.
Líklega næst ekki að þvera 350 mm stál hitaveitustofnlögn í óbreyttri hæð með útrásinni en það þarf
að staðfesta með innmælingu á hitaveitunni á þessum stað, Mynd 7. Nokkrir möguleikar eru þá í boði
til að komast þessa leið:

 Færa þverun þar sem hæðir eru heppilegri eftir að hitaveita hefur verið innmæld.
 Gera breytingar á hitaveitu til að ná þverun
 Setja tvær 800 mm lagnir sem útrás í stað einnar 1000 mm og fara aðeins neðar með útrás og

þar af leiðandi væri botn settjarnar/votlendishreinsun lægri.

Mynd 7 Útrás stofnleiðar þverar 350 mm hitaveitu

3.4 Stofnleið 2
Stofnleið 2 tekur við afrennsli af svæðum 13 og 14 og tengist svo útrásarlögn í settjörn/vot-
lendishreinsun í Kalmansvík, sjá Mynd 6 og teikningu F-04-0003. Stofnleiðin er höfð á meira en frostfríu
dýpi til að hægt sé að ná afrennsli af bílstæðum við verslunarkjarna á svæði 13, sjá teikningu F-04-003.
Gert er ráð fyrir að núverandi regnvatnslögn norðan við Kalmansbraut tengist við stofnleiðina í brunni
R34. En núverandi regnvatnslögn er lögð árið 1963 og ef Veitur vilja endurnýja lögnina væri mögulegt
að hafa stofnleiðina norðan megin við Kalmansbraut og láta hana koma í stað núverandi lagnar eða
leggja nýja safnlögn við hliðina á stofnleiðinni. Ókostur þessarar leiðar væri að þvera þyrfti
Kalmansbraut og hitaveitu tvisvar sinnum, Mynd 8.
Samkvæmt Luksjá er skólp frá raðhúsi við Vogabraut 28 tengt við núverandi regnvatnslögn sem þarf að
athuga hvort að sé rétt. Mögulega þarf einnig að leggja skólplögn fyrir þessa tengingu, Mynd 8 og
teikning F-04-0003.

Mynd 8 Örvar benda á blandlögn (græn) sem tengist regnvatnslögn við Kalmansbraut (blá) og
hitaveitulagnir (rauðar) sem þarf að þvera ef Stofnleið 2 er norðan megin við Kalmansbraut.

Gert er ráð fyrir að lögð verði ný regnvatnslögn í svæði 15 sem tengist í brunn R18 og tengist
útrásarlögn í settjörn/votlendishreinsun.

3.5 Stofnleið 3
Stofnleið 3 tekur við afrennsli af svæðum 1, 9 og 11 og tengist svo útrásarlögn í settjörn/vot-
lendishreinsun í Kalmansvíkina, sjá Mynd 6 og teikningar F-04-0004 til F-04-0006 í viðauka. Inn á svæði
1 er gert ráð fyrir grunnri regnvatnslögn með útrás í opinn farveg við Innnesveg en breitt grassvæði er
við Innnesveg og er gerð tillaga að ofanvatnsrás með 1:4 bröttum fláum og 0,5 metra breiðum botni,
Mynd 9 og Mynd 10. Með ofanvatnsrás er hægt að hafa minni halla og er gert ráð fyrir 2,5 prómill halla
á rásinni en ofanvatnsrás eykur einnig seiglu kerfisins. Við hringtorg á gatnamótum Innnesvegar og
Garðagrundar tekur svo aftur við lögn í gegnum svæði 9 og 11.

Mynd 9 Tillaga að ofanvatnsrás á afrennslissvæðissvæði 1 fyrir stofnleið 3.

Mynd 10 Grænt svæði við Innnesveg þar sem gerð er tillaga að ofanvatnsrás

Ofanvatnsrásin þverar hitaveitu og væri t.d. hægt að leysa þverun með ræsi fyrir ofanvatnið eða færa
þverun hitaveitunnar nær hringtorginu.

Mynd 11 Hitaveita þverar grænt svæði við Innnesveg og lagnir (bland, skólp og kalt vatn)
meðfram Innnesvegi.

Gera má ráð fyrir að það séu núverandi regnvatnslagnir í Garðagrund en engar lagnir sjást í Luksjá.
Tengja þarf þessar lagnir við nýtt regnvatnskerfi. Í Innnesvegi sést heldur ekki allt ofanvatnskerfið en
tengja þarf niðurföll eða útbúa lausnir til að leiða afrennsli af Innnesvegi í nýja ofanvatnsrás. Ekki er
hægt að hafa halla frá vegi niður í ofanvatnsrás þar sem ekki fengist nægilegt dýpi niður á núverandi
skólp- og vatnslagnir meðfram veginum.
Við Akranesveg er útrás í núverandi skurð sem leiðir svo vatnið inn í útrásarlögn í settjörn/vot-
lendishreinsun í Kalmansvík. Með því að nota opna farvegi er hægt að hafa minni halla á kerfinu en
líklega þarf að lagfæra skurð fyrir aukið rennsli. Til að settjörn/votlendishreinsun þurfi ekki að vera eins
djúp er einungis 3 prómill halli á 800 mm lögnum á stofnleið 3 sem er frávik frá hönnunarleiðbeiningum
Veitna. Einnig væri mögulegt að halda 4 prómill halla og tengja stofnleiðina beint út í Kalmansvíkurlæk
en þá væri engin endahreinsun á ofanvatninu og þyrfti að einblína á hreinsunaraðgerðir í upplandinu,
t.d. með blágrænum ofanvatnslausnum við götur.
Stofnleiðin fer inn á lóð við Innnesveg þar sem er bakarí og bílasala í dag. Ekki næst að þvera núverandi
lagnir til að færa stofnleið út í götu, sjá teikningu F-04-0005.
Við Þjóðbraut þarf að fjarlægja tré en t.d. mætti setja blágrænar ofanvatnslausnir við götuna með
öðrum gróðri í staðinn, sjá teikningu F-04-0005.

3.6 Stofnleið 4
Stofnleið 4 tekur við afrennsli af svæðum 2,3,4 og 5, sjá Mynd 6 og teikningar F-04-0007 til F04-0008 í
viðauka. Líkt og áður hefur komið fram er stofnblandlögnin ekki á miklu dýpi að Þjóðbraut. Þess vegna
var ekki hægt að koma fyrir regnvatnslögn fyrir ofan stofnblandlögn þar sem dýpi væri ekki nægjanlegt
á regnvatnslögn og tengingar frá Garðabraut og botnlöngum Garðabrautar myndu ekki nást.
Stofnleið 4 byrjar í Garðabraut og fer svo meðfram göngustíg og stofnblandlögn. Stofnleiðin fer inn á
einkalóð og leikskólalóðina. Að Þjóðbraut er stofnleiðin á lóðarmörkum fjölbýlishúsa við Skarðsbraut.
Óvissa er um hæðir á stofnblandlögninni frá um stöð 30-280 þar sem hún er ekki einhalla niður eftir og
þarf að staðfesta hæðir stofnblandlagnar til að ákvarða hvort regnvatnslögn þurfi að vera dýpri til að
þveranir náist.
Frá brunni R88 fer lögnin á móti landhalla og eykst dýpi hratt og er dýpi orðið 5 metrar að botni lagnar
við R90. Dýpi er meira en 4 metrar á um 150 metra kafla. Gert er ráð fyrir að tengja inn á núverandi
útrás í sjó sem er 500 mm með 14% halla samkvæmt Luksjá.
Í forhönnun Verkís fyrir Sementsreit frá árinu 2019 var þessi útrás hugsuð fyrir 5,9 ha svæði og var gert
ráð fyrir 400 mm stút við gatnamót Faxabrautar og Jaðarsbrautar fyrir framtíðar tengingu regnvatns
frá Skagabraut, Sandabraut og Höfðabraut. Hins vegar þegar ný regnvatnslögn var lögð í Faxabraut
2021 var 400 mm lögn ekki lögð nógu langt upp eftir götunni samkvæmt Luksjá og er hún orðin 250
mm áður en hún nær gatnamótum við Sandabraut, Mynd 12. Því er mælt með að stækka núverandi
regnvatnslögn í Faxabraut á sama tíma ef stofnleið 4 verður lögð. Annar möguleiki væri að tengja
regnvatn frá þessum götum inn á stofnleið 4 með fallstamma en ekki var gert ráð fyrir þessum götum
í afrennslissvæði stofnleiðarinnar fyrr en í brunni R95 sem tengist svo útrásinni.

Mynd 12 Regnvatnslögn lögð 2021 í Faxabraut (Skjáskot að Luksjá).

Ljóst er að þessi leið er kostnaðarsöm vegna mikils dýpi og flækjustig vegna núverandi lagna sem liggja
ofar. Mælt er með að skoða aðrar lausnir til að fjarlægja regnvatnið úr blandkerfinu t.d.

1. Dæla regnvatni upp í stofnleið 1 eða 3 og hafa yfirfall yfir í blandkerfi til öryggis ef dælur skyldu
bila.

2. Sleppa tvöföldun og setja blágrænar ofanvatnslausnir til að minnka álag frá regnvatni. T.d. með
regngörðum við hús sem tækju við þakvatni með yfirfallsmöguleika í blandkerfið og
regnbeðum eða ofanvatnsrásum við götur. Mögulega væri þó hægt að tengja regnvatn frá
svæði 5 í stofnleið 1.

3. Bora fyrir lögn frá Þjóðbraut til sjávar við Faxabraut.

3.7 Hreinsun ofanvatns
Gerð er tillaga að svæði fyrir hreinsun ofanvatns í Kalmansvík með settjörn eða votlendi en ekki er
nánar farið í útfærslu hreinsunar, sjá yfirlitsteikningu F-00-0001.

3.7.1 Viðtaki ofanvatns - Kalmansvík

Líkt og kom fram í kafla 2.2 er gert ráð fyrir tjörn við gatnamót Esjubrautar og Kalmansbrautar
(Akranesvegur) í deiliskipulagi tjaldsvæðis Kalmansvíkur. Lagt er til að því að nýta þetta svæði til
hreinsunar á ofanvatni fyrir nýtt regnvatnskerfi.
Ofanvatnið rennur svo áfram til Kalmansvíkurlækjar og áfram í Kalmansvíkina. Samkvæmt aðalskipulagi
Akraness 2021-2033 nýtur Kalmansvík hverfisverndar vegna landlags, náttúrufars og auðugs fuglalífs
(HV-301). Kalmansvík er hluti af vatnshloti 104-1388-C Strandsjór Akraness samkvæmt Vatnshlotagátt
umhverfisstofnunar. Vistfræðilegt og efnafræðilegt ástand þess er óflokkað.

3.7.2 Stærðarákvörðun settjarnar - Kalmansvík

Notast er við óútgefnar hönnunarleiðbeiningar Veitna (Leiðbeiningar um settjarnir og miðlunartjarnir)
til að gróflega stærðarákvarða settjörn sem þyrfti til að taka við afrennsli stofnleiða 1-3.
Notuð er jafnan:

redHaAA
45

1M5 x
0

Þar sem
A Stærð þurrviðrisrúmmáls tjarnar
Hared Minnkað afrennslissvæði (stærð afrennslissvæðis margfaldað með afrennslisstuðli)
1M5x 1M5 gildi fyrir afrennslissvæði tjarnar = 40 mm
A0 Grunngildi stærðar settjarnar úr neðangreindri töflu (Tafla 3):

Tafla 3 Stærðarákvörðun settjarna. Grunngildi í töflunni miðast við 1M5-gildið 45 mm. Úrklippa
úr leiðbeiningum Veitna.

Útrás settjarnarinnar er í Kalmansvíkurlæk og rennur vatnið í læknum um 100 metra áður en það nær
til sjávar. Þar sem Kalmansvík er skilgreind sem standsjór er miðað er við að viðtaki sé minna
viðkvæmur.

Styrk mengunarefna á afrennslissvæðinu er hægt að meta með því að greina gerðir ógegndræpra
svæða eftir uppsöfnun óhreininda/mengunarefna á þeim og finna vegið meðaltal.
Flatarmál húsþaka á afrennslissvæðum 1 og 6-16 (afrennslissvæði settjarnar) var fundið í Autocad út
frá gögnum frá Lukor þar sem húsþök voru á sér línutýpu (layer). Tengibrautir, húsagötur og
iðnaðarsvæði voru metin út frá loftmynd í Autocad. Bílastæði, innkeyrslur og göngustígar voru síðan
metin sem mismunur hinna svæðanna og heildar stærð ógegndræpra svæða. Vegið meðaltal er þá 57,4
m2/hared miðað við núverandi landnotkun en framtíðar breytingar eru ekki taldar hafa afgerandi áhrif
á meðaltalið (Tafla 4).

Tafla 4 Styrkur mengunarefna eftir gerð ógegndræpra svæða á afrennslissvæði settjarnar.

Gerð ógegndræpra
svæða

Stærð (ha) Hlutfall af
heild (%)

Mengunaruppsöfnun Grunngildi stærð
settjarnar, A0
(m2/hared)

Húsþök 5,59 19,8- Mjög lítill styrkur mengandi efna 0

Tengibrautir 2,43 8,6- Mjög mikill styrkur mengandi efna 115

Húsagötur 0,81 2,9- Mikill styrkur mengandi efna 80

Bílastæði/innkeyrslur/
göngustígar

14,75 52,0- Frekar mikill styrkur mengandi efna 50

Iðnarsvæði 4,72 16,7 Mjög mikill styrkur mengandi efna 115

Samtals/Vegið
meðaltal

28,3 100 57,4

Minnkað afrennslissvæði settjarnar er Hared= 28,7 (Tafla 5).

Tafla 5 Minnkað afrennslissvæði settjarnar
Afrennslissvæði Heildarflatarmál

(ha)
Afrennslisstuðull hared

1 7,0 0,73* 5,1

6 6,9 0,77 5,3

7 2,2 0,85 1,8
8 3,4 0,56 1,9
9 1,2 0,69 0,8

10 2,5 0,83 2,0
11 8,0 0,81 6,4
12 1,0 0,85 0,9
13 3,8 0,78 3,0
14 0,6 0,60 0,4
15 0,2 0,80 0,2
16 1,3 0,64 0,8

Samtals: 38,2 28,7

* Afrennslisstuðull hækkaður vegna mögulegrar framtíðar þéttingar byggðar

Áætluð stærð settjarnar miðað við þessar leiðbeiningar því:

redHaAA
45

1M5 x
0     = 57,4 * 40/45 * 28,7 = 1465 m2

Svæði fyrir hreinsun ofanvatns sem hefur verið teiknað á teikningar F-00-0001 og F-04-0001-0008 er
1.478 m2.

3.8 Blágrænar ofanvatnslausnir
Möguleikar fyrir blágrænar ofanvatnslausnir innan afrennslissvæðisins voru gróflega skoðaðir á þeim
stöðum þar sem auðveldlega væri hægt að koma fyrir svoleiðis lausnum í núverandi göturamma. Við
margar af stofngötum bæjarins eru stór grassvæði ýmist öðru megin við veg eða beggja vegna, Mynd
13-Mynd 16. Hægt væri að loka niðurföllum og leiða regnvatn í grunnar ofanvatnsrásir (20-35 cm
djúpar) eða regnbeð með yfirfallsmöguleika í fráveitukerfi.
Í tillögu að stofnleið 3 er einnig gerð tillaga að ofanvatnsrás við Innnesveg sem hluti af stofnleiðinni. Sú
ofanvatnsrás er frábrugðin að því leiti að hún er um 1,5 m djúp og er meginfarvegur ofanvatns frá svæði
1.

Mynd 13 Græn svæði við stofnbrautir og bílastæði verslunarkjarna þar sem væri hægt að leiða
afrennsli í blágrænar ofanvatnslausnir.

Mynd 14 Grænt svæði við Þjóðbraut, skjáskot af ja.is

Mynd 15 Grænt svæði við Innnesveg, skjáskot af ja.is

Mynd 16 Grænt svæði við Kalmansbraut, skjáskot af ja.is

4 Rennslislíkan
Til að stærðarákvarða lagnir þar sem mörg afrennslisvæði koma saman var notað rennslislíkan. Líkan
var gert í SewerGEMS sem er Bentley forrit. Forritið velur úrkomustyrk eftir IDF kúrfum frá 1M5
aðferðafræðinni til þess að reikna út uppsafnað rennsli í hverjum legg fyrir sig og gefur hámarksafköst
lagnarinnar og reiknað rennsli og hæð vatnsyfirborðs í lögninni.
Upplýsingar um lagnalegu, stærðir og hæðarkóta voru nýttar úr uppsetningu í AutoCad Civil 3D og
fluttar yfir í líkan í SewerGEMS.
Eftirfarandi stillingar voru valdar í SewerGEMS:

- Reiknivél: GVF-Rational (StormCAD)
- Afrennslisaðferð (e: runoff method): Rational Method
- Tap aðferð (e: loss method): Afrennslisstuðull (e: runoff coefficient)

Settar voru inn upplýsingar um afrennslissvæðin sem tengjast lögnunum (stærð, afrennslisstuðul og
rennslistíma).
Við stærðarákvörðun var miðað við almennar hönnunarforsendur Veitna LAV-502-14.0, þ.e. að lagnir
séu ekki undir þrýstingi við 5 ára endurkomutíma og að vatnsyfirborð nái hvergi yfirborði lands við 5-
og 10 ára endurkomutíma.

4.1 Líkan – Stofnleið 1
Skoðuð var vatnshæð í stofnleið 1 frá brunni R07 að útrás fyrir 5 og 10 ára endurkomutíma og eru
langsnið á Mynd 17 og Mynd 18. Við 10 ára endurkomutíma er kominn þrýstingur á lögnina við brunn
R08 en vatnshæð langt frá yfirborði.

Mynd 17 Niðurstaða rennslislíkans fyrir stofnleið 1 frá brunni R07 að útrás, 5 ára endurkomutími.
Græn lína sýnir landhæð og blá lína sýnir vatnshæð (e. Hydraulic grade line).

Mynd 18 Niðurstaða rennslislíkans fyrir stofnleið 1 frá brunni R07 að útrás, 10 ára endurkomutími.
Græn lína sýnir landhæð og blá lína sýnir vatnshæð (e. Hydraulic grade line).

4.2 Líkan - Stofnleið 2
Fyrir stofnleið 2 var skoðuð vatnshæð í stofnleið 2 frá brunni R32 að útrás fyrir 5 og 10 ára
endurkomutíma, Mynd 19 og Mynd 20. Við 5 ára og 10 ára endurkomutíma er þrýstingur á lögn milli
R34 og R18 en vatnshæð langt frá yfirborði.

Mynd 19 Niðurstaða rennslislíkans fyrir stofnleið 2 frá brunni R32 að útrás, 5 ára endurkomutími.
Græn lína sýnir landhæð og blá lína sýnir vatnshæð (e. Hydraulic grade line).

Mynd 20 Niðurstaða rennslislíkans fyrir stofnleið 2 frá brunni R32 að útrás, 10 ára endurkomutími.
Græn lína sýnir landhæð og blá lína sýnir vatnshæð (e. Hydraulic grade line).

4.3 Líkan - Stofnleið 3
Fyrir stofnleið 3 var skoðuð vatnshæð frá brunni R60 að útrás í skurð við Akranesveg fyrir 5 og 10 ára
endurkomutíma, Mynd 21 og Mynd 22, þar sem gert hefur verið ráð fyrir hærri afrennslisstuðli á svæði
1 fyrir framtíðar uppbyggingu. Við 5 ára og 10 ára endurkomutíma er enginn þrýstingur á lögn og var
skoðað hvort hægt væri að minnka lagnir úr 600 mm í 500 mm en þá náði vatnshæð yfirborði lands.
Einnig var skoðað hver þrýstingur í kerfi væri með 500 mm lagnir í stað 600 mm ef afrennslisstuðull
svæðis 1 væri ekki aukinn, Mynd 23 og Mynd 24. Lagnir voru þá ekki undir þrýstingi og því væri
mögulegt að nota 500 mm lagnir ef afrennslisstuðull svæðis 1 væri ekki aukinn mikið t.d. með kvöðum
á uppbyggingu en ef afrennslisstuðull fer yfir 0,62 fer að flæða á yfirborð við brunn R61. Ekki reyndist
heldur hægt að minnka 800 mm lögn í 600 mm. Sjá einnig umfjöllun um öryggisstuðul vegna
loftlagsáhrifa í kafla 4.5.3.

Mynd 21 Niðurstaða rennslislíkans fyrir stofnleið 3 frá brunni R60 að útrás í skurð, 5 ára
endurkomutími. Græn lína sýnir landhæð og blá lína sýnir vatnshæð (e. Hydraulic grade line).

Mynd 22 Niðurstaða rennslislíkans fyrir stofnleið 3 frá brunni R60 að útrás í skurð, 5 ára
endurkomutími. Græn lína sýnir landhæð og blá lína sýnir vatnshæð (e. Hydraulic grade line).

Mynd 23 Stofnleið 3 við 5 ára skúr með 500mm lögnum í stað 600 mm fyrir núverandi
afrennslisstuðul svæðis 1. Græn lína sýnir landhæð og blá lína sýnir vatnshæð (e. Hydraulic grade
line).

Mynd 24 Stofnleið 3 við 10 ára skúr með 500mm lögnum í stað 600 mm fyrir núverandi
afrennslisstuðul svæðis 1. Græn lína sýnir landhæð og blá lína sýnir vatnshæð (e. Hydraulic grade
line).

4.4 Líkan - Stofnleið 4
Fyrir stofnleið 4 var skoðuð vatnshæð frá brunni R80 að núverandi útrás í Faxabraut fyrir 5 og 10 ára
endurkomutíma, Mynd 25 og Mynd 26, þar sem gert hefur verið ráð fyrir hærri afrennslisstuðli á
svæðum 2 og 4 fyrir framtíðar uppbyggingu. Einnig var gert ráð fyrir 5,9 ha framtíðar afrennslissvæðis
núverandi útrásar inn á brunn R95 en svæðið var áætlað í forhönnun sementsreits (Vala Jónsdóttir,
2019), sjá kafla 3.6. Örlítill þrýstingur er á kerfinu ofan við brunn R86 við 5 ára endurkomutíma og við
10 ára endurkomutíma er vatnsyfirborð um1,3 m undir yfirborðinu.
Einnig var skoðað ef afrennslisstuðlar svæðis 2 og 4 væru óbreyttir, Mynd 27 og Mynd 28. Lagnir voru
þá ekki undir þrýstingi. Því er talið ásættanlegt að stofn sé 600 mm ef framtíðarafrennslisstuðull fer
ekki yfir 0,73 (sjá einnig umfjöllun um öryggisstuðul í 4.5.4). Núverandi útrás í sjó (500 mm) tekur
auðveldlega við auknu afrennsli.

Mynd 25 Niðurstaða rennslislíkans fyrir stofnleið 4 frá brunni R80 að útrás í Faxabraut, 5 ára
endurkomutími. Græn lína sýnir landhæð og blá lína sýnir vatnshæð (e. Hydraulic grade line).

Mynd 26 Niðurstaða rennslislíkans fyrir stofnleið 4 frá brunni R80 að útrás í Faxabraut, 10 ára
endurkomutími. Græn lína sýnir landhæð og blá lína sýnir vatnshæð (e. Hydraulic grade line).

Mynd 27 Niðurstaða rennslislíkans með notkun núverandi afrennslistuðla fyrir stofnleið 4 frá
brunni R80 að útrás í Faxabraut, 5 ára endurkomutími. Græn lína sýnir landhæð og blá lína sýnir
vatnshæð (e. Hydraulic grade line).

Mynd 28 Niðurstaða rennslislíkans með notkun núverandi afrennslistuðla fyrir stofnleið 4 frá
brunni R80 að útrás í Faxabraut, 10 ára endurkomutími. Græn lína sýnir landhæð og blá lína sýnir
vatnshæð (e. Hydraulic grade line).

4.5 Líkanakeyrslur með öryggisstuðli vegna loftlagsáhrifa
Skoðað var hvaða áhrif það myndi hafa á stofnleiðirnar við 5- og 10-ára hönnunarskúr að nota
öryggisstuðul vegna loftslagsáhrifa. Þekkt er að á Norðurlöndum séu nýjar ofanvatnslagnir
stærðarákvarðaðar með öryggisstuðli vegna loftslagsáhrifa og er sem dæmi reiknað með að minnsta
kosti 25% auknu rennsli í Svíþjóð eða svokölluðum klimafaktor sem er 1,25 (Svenskt Vatten, 2016). Í
Noregi er bætt klimafaktor á bilinu 20-50% eftir lengd varanda (Klimaservicesenter, 2019). Án frekari
leiðbeininga fyrir íslenskar aðstæður var ákveðið að miða við 20% álagsstuðul vegna loftslagsáhrifa.
Aðferðarfræðin sem var notuð var eftirfarandi:

 Bætt var við 20% ofan á 5- og 10-ára hönnunarskúra.
 Reiknað út hvaða endurkomutíma það jafngilti miðað við gildandi tölfræðigreiningu á

endurkomutímum.
 Þá var útbúin ný IDF kúrfa
 Ný IDF kúrfa var síðan sett í hermilíkanið sem var keyrt fyrir stofnleiðirnar.

4.5.1 Líkan - Stofnleið 1 með öryggisstuðli vegna loftlagsáhrifa

Við 5 ára endurkomutíma og 1,2 öryggisstuðli vegna loftlagsáhrifa er kominn þrýstingur á lögnina við
brunn R08 en vatnshæð langt frá yfirborði, Mynd 29.

Mynd 29 Niðurstaða rennslislíkans fyrir stofnleið 1 frá brunni R07 að útrás, 5 ára endurkomutími og
1,2 öryggisstuðull. Græn lína sýnir landhæð og blá lína sýnir vatnshæð (e. Hydraulic grade line).

Við 10 ára endurkomutíma með 1,2 öryggisstuðli er kominn þrýstingur á lögnina og nær vatnshæð
yfirborði lands við R08, Mynd 30.

Mynd 30 Niðurstaða rennslislíkans fyrir stofnleið 1 frá brunni R07 að útrás, 10 ára endurkomutími
og 1,2 öryggisstuðull. Græn lína sýnir landhæð og blá lína sýnir vatnshæð (e. Hydraulic grade line).

4.5.2 Líkan - Stofnleið 2 með öryggisstuðli vegna loflagsáhrifa

Við 5 og 10 ára endurkomutíma og 1,2 öryggisstuðli vegna loftlagsáhrifa er þrýstingur á lögn milli R34
og R18 en vatnshæð ennþá langt frá yfirborði, Mynd 31 og Mynd 32.

Mynd 31 Niðurstaða rennslislíkans fyrir stofnleið 2 frá brunni R32 að útrás, 5 ára endurkomutími
og 1,2 öryggisstuðull. Græn lína sýnir landhæð og blá lína sýnir vatnshæð (e. Hydraulic grade line).

Mynd 32 Niðurstaða rennslislíkans fyrir stofnleið 2 frá brunni R32 að útrás, 10 ára endurkomutími
og 1,2 öryggisstuðull. Græn lína sýnir landhæð og blá lína sýnir vatnshæð (e. Hydraulic grade line).

4.5.3 Líkan - Stofnleið 3 með öryggisstuðli vegna loflagsáhrifa

Þegar gert hefur verið ráð fyrir hærri afrennslisstuðli á svæði 1 fyrir framtíðar uppbyggingu, 1,2
öryggisstuðli og 10 ára endurkomutíma er kominn smá þrýstingur á 500 og 600 mm lagnir stofnleiðar
3 en vatnshæð hvergi nálægt yfirborði, Mynd 33.

Mynd 33 Niðurstaða rennslislíkans fyrir stofnleið 3 frá brunni R60 að útrás í skurð, 5 ára
endurkomutími og 1,2 öryggisstuðull. Græn lína sýnir landhæð og blá lína sýnir vatnshæð (e.
Hydraulic grade line).

Einnig var skoðað hver þrýstingur í kerfi væri með 500 mm lagnir í stað 600 mm þar sem ekki er gert
ráð fyrir hærri afrennslisstuðli fyrir svæði 1, öryggisstuðli 1,2 og 5 ára endurkomutíma. Vatnshæð nær
þá yfirborði lands og flæðir upp úr kerfinu, Mynd 34. Því er ekki hægt að hafa 500 mm lagnir í stað 600
mm lagna ef reiknað er með öryggisstuðli vegna loftlagsáhrifa.

Mynd 34 Stofnleið 3 við 5 ára skúr, 1,2 öryggisstuðli með 500mm lögnum í stað 600 mm fyrir
núverandi afrennslisstuðul svæðis 1. Græn lína sýnir landhæð og blá lína sýnir vatnshæð (e. Hydraulic
grade line).

4.5.4 Líkan - Stofnleið 4 með öryggisstuðli vegna loflagsáhrifa

Þegar reiknað er með hærri afrennslisstuðli á svæðum 2 og 4 fyrir framtíðar uppbyggingu fyrir stofnleið
4 og 1,2 öryggisstuðli er kominn þrýstingur á kerfið við 5 ára endurkomutíma og vatnshæð nær
yfirborði lands við 10 ára endurkomutíma, Mynd 35 og Mynd 36. Því þarf að stækka stofn ef gera á ráð
fyrir hærri afrennslisstuðlum og 1,2 öryggisstuðli.

Mynd 35 Niðurstaða rennslislíkans fyrir stofnleið 4 frá brunni R80 að útrás í Faxabraut, 5 ára
endurkomutími og 1,2 öryggisstuðull. Græn lína sýnir landhæð og blá lína sýnir vatnshæð (e. Hydraulic
grade line).

Mynd 36 Niðurstaða rennslislíkans fyrir stofnleið 4 frá brunni R80 að útrás í Faxabraut, 10 ára
endurkomutími og 1,2 öryggisstuðull. Græn lína sýnir landhæð og blá lína sýnir vatnshæð (e.
Hydraulic grade line).

Einnig var skoðað ef afrennslisstuðlar svæðis 2 og 4 væru óbreyttir, 10 ára endurkomutími og 1,2
öryggisstuðull, Mynd 37. Vatnshæð nær þá ekki yfirborði.

Mynd 37 Niðurstaða rennslislíkans með notkun núverandi afrennslistuðla fyrir stofnleið 4 frá brunni
R80 að útrás í Faxabraut, 10 ára endurkomutími og 1,2 öryggisstuðull. Græn lína sýnir landhæð og blá
lína sýnir vatnshæð (e. Hydraulic grade line).

5 Núverandi 1000 mm regnvatnslögn
Skoðað var hvort hægt væri að nýta núverandi 1000 mm regnvatnslögn austan við afrennslissvæði A
til þess að létta á nýjum regnvatnsstofnum. Til þess að gera það var afkastageta regnvatnsstofnsins
metin.
Afrennslissvæði núverandi regnvatnslagnar (svæði B) til Kalmansvíkur er um 45 hektarar og nær frá
Lunda-hverfi í suð-austri og fer afrennsli af hluta af Lunda-hverfi, Skóga-hverfi og Flötum í
regnvatnskerfið. Regnvatnsstofninn er í Ketilsflöt og er hann 800 mm að gatnamótum við Þjóðbraut
þar sem hann verður 900 m og svo 1000 mm við Smiðjuvelli samkvæmt upplýsingum í Luksjá, Mynd
38.

Mynd 38 Afrennslissvæði núverandi 1000 mm regnvatnslagnar með útrás í Kalmansvík

5.1 Afrennslisstuðlar
Afrennslisstuðlar voru metnir fyrir hvert afrennslissvæði líkt og líst er í kafla 3.1. Afrennslisstuðull
heildarsvæðisins er svo fenginn með vegnu meðaltali, Tafla 6.

Tafla 6 Afrennslisstuðlar afrennslissvæða regnvatnslagnar
Afrennslissvæði - Lýsing Flatarmál (ha) Afrennslisstuðull

Iðnaðarsvæði-Vellir 8,4 0,82

Íbúabyggð (Lundir, Flatir,
Skógar)

36,4 0,62

Samtals/vegið meðaltal 44,8 0,66

5.2 Rennslistoppar
Hönnunarrennsli ofanvatns fyrir afrennslissvæðið (Tafla 7) var fundið samkvæmt 1M5 aðferðar-
fræðinni líkt og er líst í kafla 3.2.

Tafla 7 Rennsli ofanvatns frá afrennslissvæðunum regnvatnslagnar.
Afrennslissvæði - Lýsing Varandi (mín) Q 5 ár (ls) Q 10 ár (l/s)
Iðnaðarsvæði 10 346 397
Íbúabyggð 20 852 976
Heildarsvæði 20 1123 1271

Samkvæmt upplýsingum í Luksjá er stofninn 800 mm við gatnamót Ketilsflatar og Þjóðbraut og einungis
í 3,3 prómill halla og hámarksafköst gefin upp sem 707 l/s, sjá Mynd 1. Samkvæmt rennslisniðurstöðum
(Tafla 7) er rennsli við 5 ára skúr 852 l/s og 976 l/s við 10 ára skúr. Því er ekki talið mögulegt að auka
við afrennslissvæðið ofan við 800 mm lögnina.
Halli lagnarinnar áfram að sjó er ekki gefinn upp í Luksjá en líklegt þykir að lögnin sé í kringum lágmarks
halla 3-5 prómill þar sem landið er frekar flatt. 1000 mm lögn í 4 prómillum hefur rennslisgetu um 1360
l/s, reiknað með Colebrook-White og 3 mm hrýfi. Colebrook jafnan gefur rennsli í fullum lögnum miðað
við stærð lagnar, hrýfi og halla. Sé lögnin einungis í 3,3 prómillum tekur full lögn um 1235 l/s.
Samkvæmt niðurstöðum (Tafla 7) er rennsli í 1000 mm lögnina við 5 ára skúr 1123 l/s og 1271 l/s við
10 ára skúr. Það er því mögulegt að hægt sé að auka lítillega við afrennslisvæði lagnarinnar eftir að hún
verður 1000 mm en það fer eftir halla hennar.
Niðurstöður þessarar greiningar benda til þess að regnvatnsstofn hefur verið stærðarákvarðaður
miðað við hönnunarforsendur Veitna fyrir 5-ára endurkomutíma. Því er ekki að sjá að það sé til staðar
aukaafkastageta sem hægt væri að nýta við aðgreiningu á blandkerfi afrennslissvæðis A. Lausn fyrir
afrennslissvæði stofnblandlagnar mun því miðast við að ekki sé hægt að auka við afrennslissvæði
regnvatnslagnarinnar.

5.3 Blágrænar ofanvatnslausnir á afrennslissvæði núverandi regnvatnslagnar
Möguleikar fyrir blágrænar ofanvatnslausnir innan afrennslissvæðisins núverandi regnvatnslagnar voru
gróflega skoðaðir á þeim stöðum þar sem auðveldlega væri hægt að koma fyrir svoleiðis lausnum í
núverandi göturamma. Með blágrænum ofanvatnslausnum væri hægt að hreinsa ofanvatnið áður en
það rennur áfram í regnvatnslögnina til sjávar. Einnig gætu blágrænar ofanvatnslausnir minnkað álagið
á regnvatnslögnina og mögulega hægt að tengja meira afrennslissvæði inn á hana.
Græn svæði eru beggja vegna við Þjóðbraut og Ketilsbraut þar sem hægt væri að móta ofanvatnsrásir
eða regnvatnsbeð og minnka álag á regnvatnskerfi og hreinsa ofanvatn áður en það er leitt í sjó í
Kalmansvík, sjá Mynd 39-Mynd 41.

Mynd 39 Græn svæði á afrennslissvæði regnvatnslagnar þar sem væri hægt að leiða afrennsli í
blágrænar ofanvatnslausnir.

Mynd 40 Græn svæði við Ketilsflöt þar sem hægt væri að setja blágrænar ofanvatnslausnir,
skjáskot af Google Maps.

Mynd 41 Græn svæði við Þjóðbraut þar sem hægt væri að setja blágrænar ofanvatnslausnir,
skjáskot af Google Maps.

6 Umræða
Aðrir möguleikar fyrir stofnleiðir voru skoðaðir og meðal annars að fara með stofnleið 3 í gegnum
Esjubraut. Þar sem að það er nýleg regnvatnlög í Esjubraut (lögð 2019) og talin þörf á öðrum stofni í
Smiðjuvelli fyrir afrennslissvæði 11 þar sem það er svo flatt var talið hagkvæmara að fara meðfram
Þjóðbraut inn að Smiðjuvöllum. Því gerist ekki þörf á að rífa upp Esjubraut aftur nema þann hluta sem
stofnleið 1 fer í gegnum.
Fyrir stofnleið 1 var einnig skoðað að fara með stofninn í gegnum lóð hjá verslunarkjarna, sjá Mynd 42.
En þar sem að Veitur þyrftu hvort eð er að leggja regnvatnslögn í Dalbraut var valið að fara lengra áfram
eftir Dalbraut og ekki leggja stofn inn á lóð verslunarkjarnans. En mögulegt er að fara þessa leið með
stofninn og minnka lögn í gegnum íbúðarsvæði á afrennslissvæði 8 og stækka þá lagnir á stofnleið 2.

Mynd 42 Stofnleið 1 hefði einnig getað farið norðvestur við Verslunarkjarna líkt og ör sýnir.

Niðurstöður rennslisgreiningar sýndu þörf á 1000 mm útrásarlögn fyrir stofnleiðir 1- 3 en núverandi
stofnblandlögn er einungis 600 mm fyrir stærra afrennslissvæði. Því er hægt að áætla að núverandi
blandkerfi flytji að minnsta kosti ekki 5 ára skúr án þrýstings í kerfinu. Niðurstöður rennslisgreinar voru
að hönnunarrennsli sé 1327 l/s fyrir 1000 mm lögnina við 10 ára skúr. Ef rennslisgeta lagna er skoðuð
með Colebrook-White og reiknað með 3 mm hrýfi, flytur 1000 mm lögn í 4 prómill halla um 1360 l/s
en sambærileg flutningsgeta 600 mm fæst ekki nema með 6 prósentu halla.

Vakin er athygli á ekki hefur verið gert ráð fyrir bakvatni hitaveitu við stærðarákvörðun lagna en
samkvæmt leiðbeiningaskjali Veitna fyrir hönnunarrennsli ofanvatns skal reikna með 50% af mesta
rennsli bakvatns hitaveitu í ofanvatnslagnir við hönnunarúrkomu (LAV-503 15.0). En hitaveitukerfið á
afrennslissvæðinu er einfalt (engin bakrás hitaveitu) fyrir utan nýlegar lagnir í Þjóðbraut og Faxabraut.

7 Niðurstöður
Gerðar hafa verið tillögur að 4 stofnleiðum og settjörn/votlendishreinsun fyrir ofanvatn þar sem tekið
hefur verið tillit til framtíðarafrennslis vegna mögulegrar þéttingar byggðar:

 Stofnleið 1 tekur við afrennsli af svæðum 6,7,8,10,12,
 Stofnleið 2 af svæðum 13,14
 Stofnleið 3 af svæðum 1, 9 og 11
 Stofnleið 4 af svæðum 2,3,4 og 5

Stofnleiðir 1-3 sameinast í 1000 mm útrásarlögn í settjörn/votlendishreinsun í Kalmansvík.
Stofnleið 4 flytur ofanvatn til suðurs í núverandi útrá að sjó í Faxabraut. Dýpi er um 4 metrar að botni
regnvatnslagnar á um 150 metra kafla og er mælt með að skoða einnig aðra möguleika sem nefndir
eru í kafla 3.6.
Stærðir lagna voru ákvarðaðar með líkanagerð í SewerGEMS:

 Stofnleið 1: 250-800 mm að stærð og útrásarlögn 1000 mm
 Stofnleið 2: 400-600 mm
 Stofnleið 3: 250-800 mm
 Stofnleið 4: 250-600 mm

Endurskoða þarf lagnastærðir stofnleiðar 4 ef taka á tillit til loftlagsáhrifa og aukins afrennslisstuðuls í
framtíðinni.
Gróflega var skoðað hvaða stærð af settjörn þyrfti fyrir afrennslissvæðin og er svæðið sem er sýnt á
teikningum (1.478 m2) í samræmi við nauðsynlega stærð.

